


Poštovana ministrice Naida Hota Muminović, poštovani načelniče Mandić, poštovane kolegice i kolege, direktori, roditelji, gosti i drage naše učenice i učenici.
[bookmark: _GoBack]Koristim se ovom prilikom da vas u ime kolektiva Druge gimnazije Sarajevo i u svoje lično ime sve srdačno pozdravim i poželim dobrodošlicu na našu svečanost. 
Ovim programom želimo da obilježimo 118 godina rada škole. To obilježavanje nismo zaboravili ni u vrijeme pandemije kada smo u online okruženju uživo obilježavali Dan škole. Jako je važno da učenici, roditelji, profesori i šira društvena zajednica znaju za tradiciju i historiju odgojno-obrazovanog rada u Drugoj gimnaziji. Kroz vrijeme Druga gimnazija je pokazala da je avangarda u implementaciji svih zadaća u odgojno obrazovnom sistemu poštujući tradicionalna znanja, vještine, sposobnosti i sve ono sto su nam ostavili nasi prethodnici. Naša škola je kroz stoljetno postojanje iznjedrila mnoga značajna imena iz različitih oblasti nauke, muzike, kulture i sporta.
Spremno prihvatamo inovacije i na taj način idemo u korak sa vremenom i svjetskim standardima te na taj način polahko postajemo škola 21. vijeka. Prvi u Bosni i Hercegovini smo prije 23 godine uveli IB, međunarodni program, zatim već dugo godina u Drugoj gimnaziji  učenici imaju mogućnost pohađati DSD program, već pet godina ponovo je u funkciji Klub matematike, a  ubrzo nakon toga, i IT klub. 
Mijenjamo paradigmu boravka u školi, gdje stvaramo atmosferu u  kojoj je u fokusu učenik i profesori koji prhvataju model savremenog nastavnika i cjeloživotnog učenja.
Značajno je naglasti da se naš rad  realizira kroz strateške pravce djelovanaja: unapređenje nastavnog procesa, unapređenje nastavnog prostora, unapređenje nastavnog kadra, uspostavljanje relevantnosti znanja i vještina stečenih u školi, promoviranje osjećaja zajedništva i kolegijalnosti među učenicima, nastavnim i administrativnim radnicima, unapređenje saradnje sa svršenicima Druge gimnazije kroz formiranje Alumni asocijacije, unapređennje imidža škole u javnosti. 
U zadnjem periodu smo postigli značajne rezultate na takmičenjima iz matematike fizike i informatike. Posebno naglašavam osvajanje medalja na Internacionalnoj matematičkoj olimpijadi, medalje iz informatike na Internacionalnoj olimpijadi. S ponosom možemo kazati da su naši učenici u vrhu uspješnosti i po svim drugim parametrima. O tome govori zlatna medalja na STEM olimpijadi u Frankfurtu prošle godine, zatim treće mjesto na svjetskom takmičenju  iz njemačkog jezika, kao i druge državne i evropske mnogobrojne nagrade. 
Posebno ističemo činjenicu da naši maturanti po završetku školovanja u Drugoj gimnaziji upisuju najprestižnije evropske i svjetske univerzitete kakvi su Oksford, MIT i drugi. To dovoljno govori o tome kako se radi u Drugoj gimnaziji i s kakvim znanjima naša djeca odlaze u svijet.
Ovogodišnje obilježavanje dana škole ispunjeno je mnogim sadržajima: tu su kulturno- zabavne i sportske manifestacije, projekcije filmova naših učenika, izložbe i drugo,  a ova svečana akademija je samo jedan u nizu događaja kojim obilježavamo ovaj značajni dan. Posebno mi je drago što ćemo se i u ovoj prilici odužiti onim članovima našeg kolektiva koji su u protekloj godini postigli izvrsne rezultate u radu s učenicima i na takmičenjima svih nivoa. Isto tako,  već tradicionalno uručit ćemo i nagrade najboljim učenicima, na taj način odajući priznanje njihovom radu, trudu i zalaganju. 
Na kraju zahvaljujem se učenicima i profesorima, koji su pripremali ovu priredbu za Dan škole, posebno hvala našim vrijednim učenicima IV 3 IB-a i učenicima III -3 nacionalnog programa. 
Hvala vam još jednom svima što ste došli u Drugu gimnaziju na obilježavanje Dana škole.
Živi i zdravi bili.



